
O'SMIRLAR IJTIMOIYLASHUVIDA VIRTUAL
OLAM VOSITALARIDAN FOYDALANISHGA
QARATILGAN KOMPETENSIYAVIY
YONDASHUV MEZONLARI

Annotatsiya. O'smirlik davrida bola qaysi mashg‘ulot bilan ko’p shug'ullansa, ulgayganda ham shu mashg‘ulot bilan
shug‘ullanish ehtimoli yuqori bo'ladi. Virtual olam vositalaridan to'g’ri foydalanish kompetensiyalarini shakllantirish bugungi
jamiyatimiz uchun muhim vazifa bo‘lib turibdi. Ushbu maqolada ham mazkur masalalar o'rganilgan va tahlilga tortilgan.

Tayanch so‘zlar: virtual olam vositlari, virtual olam vositalaridan to'g'ri foydalanish kompetensiyalari, kibermadaniyat,
reja-jadval, ijtimoiylashuv, depressiya, o'smit, erta o’smirlik davri, ijtimoiy agentlar, kiberbulling.

Annoranmsi. AesmessHocms, Komopoil peberok 3anumaemcs 60Abiue 6ce20 8 NOOPOCMK0B0M B03pACIE, C HAUBOAbULEL]
8epOSMHOCILI0 Oydem 3aHUMAMBCS €10 80 83pocAom 8o3pactme. Dopmuposariie KoMNEMeEHYULL no NPABUALHOMY UCHOAL308AHUIO
UHCIMPYMEHINO8 BUPIYAALHOZ0 MUPA CE200HS SBASEMCS 8aycHOll 3adaveil Hawe20 00uecmea. Dmu 80npoctL U3Y4amcs u
AHAAUSUPYIOMCS 8 0aHHOTI criambe.

KAroueBble CAOBA: UHCIIpPYMEHMbL BUPHIYAALHOZ0 MUPA, KOMAEMEHYUL NPABUALHOZ0 UCHOAL308AHUS UHCIPYMEHINOB
BUPMYAALHO20 MUPA, KubepKysbmypa, epaduxk, coyuarusayus, denpeccus, nodpocmox, pantuii nodpocmxossii 803pacm,
CoYUarbHbIe azeHmbl, KubepOyriuHe.

Annotation. The activities that a child engages in most during adolescence are the ones most likely to be engaged in as an
adult. Formation of competences in the correct use of virtual world tools is an important task for our society today. These issues
are studied and analyzed in this article.

Keywords: virtual world tools, competences of correct use of virtual world tools, cyber culture, schedule, socialization,
depression, teenaget, early adolescence, social agents, cyberbullying.

irish. O‘smir yoshdagilar ayni shu

davrda (o‘smirlik davrida) o‘ziga xos
ijtimoiylashuv bosqichini boshdan kechiradi. Bu
jarayonda ota-onalar va ijtimoiy agentlar ularga
yordam berishlari va qo‘llab-quvvatlashlari
lozim. O‘smirlik davrida bola qiziqib bajargan
mashg‘ulotlarni katta bo‘lganida ham davom ettirish
ehtimoli yuqori bo‘ladi, shuning uchun ota-onalar

farzandlarining o‘smirlik davridagi mashg‘ulotlariga
e’tiborli bo‘lishlari lozim.

Magqsad va uni asoslash. Ushbu maqolada
asosiy magsad virtual olam vositalaridan “ta’tilga
chiqish”, “detoks” qilish o‘smir kunlarining
samaraliroq bo‘lishiga xizmat qilishini isbotlashdir.
[jtimoiy tarmoqlar biz sarflagan e’tiborimiz,
diggatimiz hamda vaqtimizning evaziga bepul

faoliyat olib borishadi, aslida, ular tekin emas,
ular bizning vaqtimiz evaziga faoliyat yuritishadi.
Oilada bola tarbiyasi bilan kamida bir kishi doimiy
shug‘ullanishi lozim. Bolaning bo‘sh vagqtlarini
foydali mashg‘ulotlar bilan band qilish zarur, bu
jarayonda, albatta, bir tarbiyachi mashg‘ul bo*lishi
kerak. Inson miyasi doim bir mashg‘ulot bilan
shug‘ullanishni istaydi, agar unga foydali mashg‘ulot
topib bermasak, u har qanday mashg‘ulot bilan
o°zini ovutishi mumkin.

Ilmiy muammoning tavsifi va yechimi.
O‘smirlar o‘zlari o‘ylaganlaridan ko ‘proq vaqt virtual
olam vositalariga vaqt ajratayotganini bilishmaydi,
ya’ni ular hisoblagan vaqt aslidagidan kam bo‘lib
chigadi. “Nima? O‘sha o‘n olti soatga sarflangan
quvvat sakkiz soatlik o‘qish faoliyatiga salbiy ta’sir
qilishi mumkinmi? Unday emas. Aksincha, u ishga
sarflanadigan o‘sha sakkiz soatning samarasini
oshiradi. Odamlar bilishi kerak bo‘lgan asosiy
narsalardan biri bu — aqliy qobiliyatlar uzluksiz
ishlashga qodirligidir; ular qo‘limiz yoki oyog‘imiz
kabi charchab qolmaydi. Ularning uyqudan boshqa
paytdagi yagona istagi o‘zgarishdir”'. Virtual olam
vositalaridan foydalanish vaqtlarini o‘smirlardan
so‘raganimizda ular aytgan vaqtdan ko‘ra 1-2 soat
ko‘proq foydalanganini ularning mobil telefonlari
sozlamalaridagi “foydalanilgan ekran vaqti’ni
ko‘rish orqali bilib oldik. Bu o‘smirlarning virtual
olam vositalaridan foydalanishni to‘xtatishga irodasi
yetishmayotgani, “kamroq vaqt foydalanaman” deb
hisoblagani, aslida, ko‘proq ekani va hisoblashda
adashishlar ko‘pligini; o‘smirlar tomonidan haqiqiy
foydalanish vaqti ma’lumotlarini yashirish holatlari
mavjudligini bildiradi. Bunga o‘xshash tadqiqotlar
oldin ham o‘tkazilgan, masalan, “2013-yil Britaniya
TV litsenziyalash boshgarmasi televizor tomosha
qiluvchilarning odatlari bo‘yicha so‘rovnoma
o‘tkazgan. So‘rovnomada qatnashgan 25-34
yosh oralig‘idagilar haftasiga 15-16 soat televizor
ko‘rishlarini aytgan. Bu juda ko‘pdek tuyulishi
mumkin, lekin haqiqiy holat, aslida, undan ham
ortig bo‘lib chiqqan. Teleradioeshittirishlar
auditoriyasini o‘rganish kengashi tegishli
xonadonlarga hisoblagichlar o‘rnatib chiqdi.
Ushbu hisoblagichlar odamlarning aslida qancha
vaqt televizor tomosha qilishini xolis qayd etdi.
Haftasiga 15 soat TV tomosha gilaman deb o‘ylagan

' Arnold Bennet. How to live 24 hours a day. Tashkent:
The Gale group, 2002. p. 13.

25-34 yoshdagilarning ko‘rsatkichi 28 soat bo‘lib
chiggan™? edi.

Biz nafaqat virtual olam vositalariga ajratgan
vaqtimizni hisoblashda adashamiz, balki boshqa
mashg‘ulotlarimizga ajratayotgan vaqtni hisoblashda
ham adashamiz. Bu adashishlarning oldini olish,
vaqtimizni to‘g‘ri tagsimlash uchun o‘smirlar kunlik
bajarishni maqsad qilgan ishlari ro‘yxatini tuzib,
ularga ma’lum vaqtda bajarish cheklovini qo‘yish
zarur. Miyamiz biror ishni qilishga ma’lum vaqt
ajratilgani va u vaqt qisqarayotganini sezib turishi
ishimizning samaradorligini ta’minlaydi. Kunni
rejali jadval asosida o‘tkazish dastlabki kunlarda
qiyin. Kunni jadvalda ko‘rsatilganidek o‘tkaza
olmasligingiz mumkin, lekin siz qanchalik jadval
asosida vagqtlaringizni tagsimlab kun o‘tkazishga
harakat qilganingiz sari ish kuningizning
samaradorligi oshib boradi. Bizning hayotimiz
tasodiflarga to‘la, bizning kunimiz biz belgilab
go‘ygan reja-jadvalimiz asosida o‘tmay qolishi
ehtimollari mavjud. Shunday holatlarda rejani
o‘zgartirish, rejadagi va tasodifiy kelgan ishlarning
muhimligiga qarab qayta rejalash kerak bo‘ladi. Bu
sizning rejalanmagan va tartiblanmagan kuningizni
virtual olam vositlariga sho‘ng‘ib ketib, ko‘plab
vaqtingizni yo‘qotishingizdan samaraliroq. Hayoti
davomida ko‘plab muvaffaqiyatlarga erishgan
olimlar, mashhur shaxslar ham kunlarini rejalaganini
ularning hayot yo‘llarini o‘qib yoki ko‘rib bilib
olishingiz mumkin. Masalan, Shayx Muhammad
Sodiq Muhammad Yusuf hazratlari doim reja-tartib
asosida yurishi, Alisher Navoiyning namozini
doimo jamoat bilan o‘z vaqtida o‘qishi, ularning
ilmiy faoliyatlariga salbiy emas, aksincha samarali
va barakali hissa qo‘shganiga tarix guvoh.

Shuningdek, reja-jadval o‘z hayotingiz va
jamiyatga foydali mashg‘ulotlar bilan foydasiz
mashg‘ulotlarni ajratib olishingizga hamda
foydasizlaridan voz kechishingizga yordam beradi.
Reja-jadvalingizni buzadigan, siz uchun foydasi
rejadagi ishingizdan kamroq bo‘lgan ko‘plab taklif
va iltimoslarga rad javobini berishingiz osonlashadi.

Oramizda, aynigsa, yoshi katta avlod vakillari
yoshlarning virtual olam vositalarga qaramligidan
ko‘p nolishadi, o‘zlarining sokin yoshlik davrlarini
ko‘p xotirlashadi hamda yoshlarga virtual olam
vositalarining turli zararlari haqida isbotlangan-

2 Kel Nyuport. Diggat: chalg‘ituvchi dunyoda muvaffagiyat
sirlari. — Toshkent: “Nihol”, 2020. — B. 193.

isbotlanmagan turli ma’lumotlarni, nasihatlarini

gapirishdan charchashmaydi. Yoshlar esa bunday
odamlarni zerikarlilikda, eski, gizigarsiz hayotda
yoshlarni ham yashashga majburlashda, zamonaviy
texnologiyalar dushmanligida ayblaydi va
zamonaviy texnologiyalar foydalari, qulayliklari
haqida faktlarni birin-ketin sanab berishdan
charchashmaydi. Ikki toifaning ham to‘g‘ri va
adashgan jabhalari bor. Lekin shuni ta’kidlash
lozimki, har qanday foydali narsani me’yoridan
ortiq iste’mol qilsa, zaharga aylanishi hech gap
emas.

AQSh 2021-yilda yoshlarning ruhiy
salomatligini himoya qilishga qaratilgan
maslahatnoma chiqardi, unda ijtimoiy tarmogqlarning
bolalarga ta’sirini o‘rganish muhimligi tan olinadi.
Virtual olam vositalaridan foydalanadigan
yoshlarni virtual olamda “sog‘lom ijtimoiylashuvga
yordam beradigan ijtimoiy qo‘llab-quvvatlash,
onlayn suhbatdosh va hissiy yaqinlik uchun
imkoniyatlar yaratadigan funksiyalardan samarali
foydalanishlariga undash kerak”. Virtual olam
jamiyatlarining yoshlar uchun foydali taraflari
ham bor. O‘smirlar qachonki o‘zlarini yolg‘iz his
qilganida, ruhiy tushkunlik paytida depressiyadan
chiqishlarida virtual olam vositalarining o‘rni
katta. Virtual olam vositalari ularni muammodan
chalg‘ishga, kayfiyatini biroz va qisqa muddatga
bo‘lsa-da, ko‘tarishga xizmat qiladi. Lekin buning
uzoq muddatli magsad hamda vazifalarni bajarishga
salbiy ta’sirlari, diqqat chalg‘ishiga sabab bo‘lishini
ham aytib o‘tish lozim. Shuningdek, o‘smirlarning
ruhiy holati onlayn ijtimoiy munosabatlardan,
aynigsa, ijtimoiy izolyatsiya davrida, depressiyani
boshdan kechirganda o‘zlariga o‘xshash ruhiy
holatlarni boshdan kechirgan yoki kechirayotgan
onlayn suhbatdoshlar bilan aloga o‘rnatish orqali
qiyin davrni yengib o‘tish ular uchun foydali bo‘lishi
mumkin. Virtual olam o°ziga xos munosabat va xulg-
atvorni ijtimoiylashtirish uchun katta imkoniyatlar
ochib beradi, o‘smirlarni boshqalarning fikri
va ijtimoiy harakatlariga ergashishga undaydi.
Chunonchi, “ijtimoiy pedagogika — ta’lim-tarbiya
jarayonida bolaning jamiyatga, ijtimoiy muhitga
kirib borishi, qo‘shilishi (integratsiyasi) bilan bog‘liq
hodisalarni o‘rganadigan fan. Bolaning jamiyatga
“kirish” jarayoni, uning muayyan ijtimoiy tajribani
egallashi (bilim, qadriyat, yurish-turish qoidalari

va boshqalar) ijtimoiylashuv deyiladi®. Agar
o‘smir virtual olamda yaxshi virtual jamiyatlarga
qo‘shilsa, uning shaxsiy rivojlanishida bu jamiyatlar
ijjobiy rol o‘ynaydi. Masalan, kitobxonlik, zakovat
kabi turli intellektual o‘yinlar. Sog‘lom ijtimoiy
harakatlarning onlayn muhokamasi ijobiy oflayn
faoliyatni va sog‘lom natijalarni rag‘batlantirishi
yoki mustahkamlashi mumkin.

Virtual olam o‘smirlar hayotida o‘zlarining
ota-onalari yoki tarbiyachilari bilan muhokama
qilishga tortingan masalalarda virtual jamiyatlarning
foydalari va zararlari ham mavjud. Bunda o‘smirlar
ma’lumot olayotgan virtual jamiyat a’zolarining
axloqi, bilim va tajribasiga ko‘p narsa bog*liq. Virtual
olam vositalaridan foydalanish, xususiyatiga ko‘ra
tavsiflanish va tavsiya qilinish, ruxsatlar yoshlarning
rivojlanish imkoniyatlariga moslashtirilishi kerak;
kattalar uchun yaratilgan dizaynlar bolalar uchun
mos kelmasligi mumkin.

Ba’zi funksiyalar (masalan, “yoqdi” tugmasi,
turli stiker va emojilar tavsiya etiladigan kontent,
cheklanmagan vaqt chegaralari, cheksiz aylantirish)
va bildirishnomalar/ogohlantirishlar (masalan,
maxfiylik siyosatiga kiritilgan o‘zgartirishlar)
o‘smir foydalanuvchilarning ijtimoiy va kognitiv
qobiliyatlariga moslashtirilgan bo‘lishi kerak.
Masalan, o‘smirlarning virtual olamdagi xatti-
harakatlari hagida ota-onalari ogohlantiruv xabari
olishi, moddiy-tijoriy kelishuvlarda doim ota-ona
roziligi olinishi zarur qilib, qayta dasturlanishi
kerak. Albatta, mobil dasturlarga kiritiladigan
yosh chegarasi borasida o‘smir yolg‘on ishlatishi
mumkin, lekin ota-onasi tomonidan bu nazorat
qilinsa, magsadga muvofiq bo‘ladi.

Erta o‘smirlik davrida (ya’ni odatda 9-14
yosh) o‘smirlarning virtual olam vositalaridan
foydalanishini kattalar tomonidan nazorat qilish
(kimlar bilan ko‘proq xabar almashayotgani,
virtual olam kontentlarini doimiy ko‘rib chiqish,
muhokama qilish va tarbiyalash) tavsiya etiladi;
o‘smirlarning yoshi va raqamli savodxonlik
ko‘nikmalari ortishi bilan bolaga asta-sekin erkinlik
berib borish mumkin. Ota-onalar shuni yodda
tutishlari kerakki, ularning nazorat qilish vazifalari
yoshlarning shaxsiy hayotga va qizigishlarga ega
bo‘lish huquqlarini cheklamasliklari kerak.

3 Vohidova N., Mirzayeva F. [jtimoiy pedagogika (darslik).
— Toshkent: Nizomiy nomidagi TDPU, 2021. — B. 4.

Erta o‘smirlik davrida o‘smir miyasi tobora
sezgir bo‘lib, hissiyotga beriluvchan bo‘lib qoladi
va 0°zini 0‘zi nazorat qilish bilan bog‘liq funksiyalar
balog‘at yoshiga qadar to‘liq rivojlanmaydi. Shu
sababli erta o‘smirlik davrida ota-onalar tomonidan
o°smirning virtual faoliyatiga chegara va foydalanish
me’yorlarini o‘rnatish uchun juda muhimdir.

Yoshi katta avlod vakillari o‘zlarining o‘smirlar
va undan kichik bolalar oldida virtual olam
vositalaridan haddan tashqari ko‘p foydalanish
holatlarini ham cheklash va nazorat qilishlari kerak
bo‘ladi. Zero, “Qush inida ko‘rganini qiladi” maqoli
bejizga aytilmagan. Ota-ona uydaligida ularni
smartfon garshisida ko‘rgan bolaning qiziqishi
smartfonlarga, ota-ona qo‘lida kitob ko‘rgan bola
esa kitobga qiziqishi ortadi. Tadqiqotlar natijasi
shuni ko‘rsatadiki, ijtimoiy agentlarning (tarbiya
qiluvchilarning) virtual olam vositalarga munosabati
(masalan, o‘z farzandlari bilan muloqot paytida
foydalanish, ijtimoiy tarmoqlardan foydalanish
orqali shaxsiy muloqotdan chalg’itish) o‘smirlarning
virtual olam vositalaridan foydalanishiga salbiy
ta’sir qilishi mumkin.

Tadqiqotlar shuni ko‘rsatadiki, virtual olam
vositalaridan foydalanish vaqt cheklovlari,
kattalar va bolalarning virtual olam vositalaridan
foydalanish bo‘yicha muhokamasi o‘smirlarning
shaxsiy, jismoniy va ma’naviy rivojlanishida ijobiy
natijasini beradi. Lekin ta’qiqlar, doimiy nazorat
o‘smirlarning asabiga tegishi, noto‘g‘ri nazorat
qilishlari yoki me’yordan oshib ketishlar ota-
onalar va o‘smirlar o‘rtasida turli ziddiyatlar va
tortishuvlarga sabab bo‘lishi mumkin. O‘tkazgan
so‘rovnomamizda o‘smirlarning virtual olam
vositalaridan foydalanishlari ularning oilaviy
munosabatlariga qanchalik ta’sir qilishini o‘rganish
magqsadida “Virtual olamdan (internet, ijtimoiy
tarmogqlar, TV, video o‘yinlar) foydalanish oilangiz
ahilligiga qanday ta’sir qilmoqda?” savolini
berdik. Bu savolga berilgan javoblar: 15,4 foiz
respondent “ijobiy, oilaviy munosabatlarimizni
mustahkamlayapti” deb; 16,2 foiz respondent
“o‘zaro oilaviy munosabatlarda yordamchi vosita,
xolos” deb; 11,7 foiz respondent “salbiy, o‘zaro bir-
birimizga kam vaqt ajratishimizga sabab bo‘lyapti”
deb; 11,2 foiz respondent “juda salbiy, bir-birimiz
bilan ziddiyatlarga, tortishuvlarga sabab bo‘lmoqda”
deb; 14,7 foiz respondent “ham ijobiy ham salbiy
ta’sir qilmoqda” deb; 30,8 foiz respondentlar esa

“bilmayman” deb javob berishgan. Bu savolga
berilgan variantlarni uch qismga ajratib olsak
bo‘ladi: virtual olam vositalaridan foydalanish
oilaviy ahillikka ijobiy ta’sir ko‘rsatyapti — 38,9
foiz; virtual olam vositalaridan foydalanish oilaviy
ahillikka salbiy ta’sir ko‘rsatmoqda — 30,2 foiz;
virtual olam vositalarining oilaviy ahillikka ta’sirini
aytishga giynaladiganlar — 30,8 foiz, deb tavsiflasak
bo‘ladi. Demak, bu yerda xavf guruhiga 30,2 foiz
respondent virtual olam vositalaridan noto‘g‘ri
foydalanishni oilasidagi o‘zaro munosabatlarning
yomonlashuviga sabab sifatida baholashmoqda.

Ulug® ma’rifatparvar alloma Mahmudxo‘ja
Behbudiy yoshlarga murajaatnomasida, shunday
yozadi: “...ushbu taraqqiy etgan zamonda ilmsiz,
ma’rifatsiz, quruq taassub bilan yashab bo‘Imaydi.
Hozirgi zamonaviy taraqqiyot va rivojlanish
shunday kuchli bo‘lmoqdaki, ozgina fursat o‘tar-
o‘tmas quruq va chirigan taassublarimizni ildizi
bilan qo‘porib tashlaydi. Shuning uchun barcha
yoshlarimiz bu borada bir narsaga tayanishlari
mumkin. Bu narsa ilm-u ma’rifatdir*”. O‘smirlarni
virtual olam qaramligidan chiqarishda ilm-fanning
o‘rni ham muhim. O‘smirlarni 0‘ziga jalb gilayotgan
minglab olimlar odamlar e’tiborini o‘z dasturiga
qaratish uchun ishlayotgan vaqtda sog‘lom fikrli
olimlar va o‘sha korporatsiyada ishlaydigan
olimlarning o‘zi ham virtual olam vositlarining
insonlar, bolalarga zararli ta’sirlarini kamaytirishga
harakat qilishlari lozim.

Kattalar hamda virtual olam turlarini ishlab
chiquvchilar tomonidan o‘smir va undan kichik
bo‘lgan bolalar ruhiyati uchun zararli bo‘lgan
kontentlar, xabarlarga ta’qiqlar qo‘yilishi,
cheklanishi; bunday zararli, noqonuniy kontent
tayyorlovchilar qandaydir jazo olishi kerak.
Virtual olamda shunday salbiy xabarlarni ko‘rgan
jamiyatlar uning yanada ko‘proq odamlar, bolalarga
tarqalmasligi uchun bu xabarni o‘chirtirish
magqsadida ilova menejerlariga xabar berishlari
lozim. Zararli kontentni osongina aniqlash va uning
ustuvorligini yoki olib tashlanishini ta’minlash
uchun hisobot tuzilmalari yaratilishi kerak.

Virtual olam jamiyatlarida o‘smirlarning
kiberbulling, kiberzo ravonlik, kiberfiribgarliklarga
uchrash holatlari yildan yilga ortib bormoqda. Bu
turli texnikaviy imkoniyatlarning paydo bo‘lishi
bilan birgalikda yangi kiberfiribgarlik usullari

4 “QOyna” jurnali, 1914-yil, 41-son. — Samargand. — B. 971.

va kiberjinoyatchilar sonining ortishi bilan oshib
bormogqda. Virtual olamdagi kiberjinoyatchilik turli
hiylalar bilan o‘z tuzoqlariga kiberimunitet hosil
qilgan kattalardan ko‘ra yoshlar va qariyalarni
ovlash ular uchun ancha osonroq. Kiberfiribgarlik
qurboni bo‘lgan o‘smir bu haqida ota-onaga xabar
berishdan qo‘rqadi. Ota-onasi o‘smirning o‘zini
ham jazolashi mumkinligi ko‘pchilik holatlarda
o‘smirning kiberjinoyatchi haqida ota-onaga xabar
berishidan to‘xtatib qoladi. Ba’zan ota-onasiga bu
haqida yolg‘on ishlatadi. Aldanganini jamiyatdan sir
tutishi jamiyat oldida obro‘sini saglash usuli sifatida
ko‘riladi. Axir qaysi o‘smir jamiyatdagi tengdoshlari
orasida aldab ketilgan sodda, go‘l rolida ko‘rinish
bergisi keladi?!

O‘smirlar muntazam ravishda virtual olam
vositalaridagi foydalanadigan kontentlar hamda
vaqtni o‘zlari tez-tez nazorat qilib turishlari kerak, bu
ularning kundalik majburiyatlari va reja-vazifalari
bajarilishini samarali qiladi.

Virtual olam vositalaridan foydalanishdagi
nokompetentlikni quyidagilarda ko‘rish mumkin:
o‘smirlar virtual olam vositalari o‘zining hayoti
uchun zarari ko‘payib ketayotganini bilib, undan
foydalanishni to‘xtatish yoki keskin kamaytirishni
xohlasa ham, bunga uning irodasi yetmayotgani;
virtual olam vositalaridan foydalanish uning
kundalik majburiyat va vazifalarini bajarishga
xalaqit berayotgani; oilaviy munosabatlarda virtual
olam vositalaridan ko‘p foydalanishi yuzasidan
ziddiyatlar va tortishuvlar bo‘lib turishi; virtual
olamdan foydalanish o‘smirning bajarayotgan
ish va ta’lim olishidan ko‘p chalg‘ishiga sabab
bo‘layotgani; virtual olamdagi faoliyati haqiqiy
hayotdagi muammolar va majburiyatlarini
unutishga, natijada o‘z oldida turgan vazifalarni
bajarilmasligiga sabab bo‘lyotgani; virtual olam
vositalaridan foydalanish vaqti va holati haqidagi
savollarga yolg‘on javob berishi yoki u yerdagi
faoliyatini yaqinlaridan berkitishi; haqiqiy hayotdagi
ijtimoiy munosabatlardagi muvaffaqiyatsizliklarini
virtual olamdagi munosabatlarga almashtirishga,
baxtni virtual olam jamiyatlaridan gidirishga harakat
qilishi kabilar.

O‘smirlarning uyqusi va jismoniy faoliyatiga
xalaqit bermaslik uchun virtual olam vositalaridan
foydalanish cheklangan bo‘lishi kerak. Kopchilik
olimlar o‘smir har kecha 22:00 dan 03:00 lar
oralig‘ida, albatta, uyquda bo‘lishi shartligini

va muntazam ravishda uyquga yotish hamda
uyqudan uyg‘onish vaqtini bir tartibda ushlashni
tavsiya qiladi. Ilmiy tadqiqotlar xulosalari shuni
ko‘rsatadiki, ayniqsa, uyquga yotishdan avvalgi bir
soat ichida texnologiyadan foydalanish, xususan,
ijtimoiy tarmoqlardan foydalanish uyqu buzilishi
bilan bog‘liq. Uyquning yetarli emasligi o‘smirlar
miyasida nevrologik rivojlanishning buzilishi
oqibatida osmirlarning hissiy faoliyati va 0‘z joniga
qasd qilish xavfi oshadi.

O‘smirlarning
foydalanishi ham o‘smirlarning jismoniy faollik va
jismoniy mashgqlar qilish imkoniyatlariga xalaqit
bermasligi yoki kamaytirmasligi kerak. Tadqiqotlar
shuni ko‘rsatadiki, jismoniy faollik ham jismoniy,
ham ruhiy salomatlik uchun zarurdir (ya’ni
depressiyaning past darajasi).

O‘smirlar, ayniqsa, go‘zallik yoki tashqi
ko‘rinish bilan bog‘liq kontent atrofida o‘zaro
taqqoslash uchun ijtimoiy tarmoqlardan
foydalanishini cheklash kerak. Ma’lumki, o‘zini
va boshqalarning tashqi ko‘rinishlarini taqqoslash
uchun ijtimoiy tarmoqlardan foydalanish qiz
bolalarda ko‘proq uchraydigan holat. Ko‘p
holatlarda qgizlar joylagan surat va videolar yigitlar
tomonidan “yoqdi” kabi munosabatlar bilan
mukofotlanadi. Endi 0‘z suratini ijtimoiy tarmoqqga
joylagan qiz o‘zining va dugonalarining suratlariga
qancha “yoqdi” belgilari yig‘ganini, qanday izohlar
goldirilganini taqqoslashi tabiiy. Bu nafaqat rasm,
videolar, balki qo‘yilgan har ganday postga nisbatan
ham aytilishi mumkin. Bu esa kamroq munosabat
yig‘gan o‘smirning ruhiyatiga salbiy ta’sir qilishi
mumkin. Ko‘p munosabat yig‘gan akkaunt egasi
esa kundan kunga odamlarning munosabatlariga
o°zida ehtiyoj sezishi va yangi rasmlari orqali yangi
“yoqdi”lar yig‘ish quliga aylanib qoladi.

O‘smirlarning virtual olam vositalaridan
oqilona foydalanish bo‘yicha kibermadaniyatga
oid darslar, ko‘rgazma va ma’lumotlar berish
orqali o‘smirda virtual olam vositalaridan
foydalanish kompetensiyalarini shakllantrish lozim.
Rivojlanayotgan ilm-fan onlayn meta olamlardagi
insonlarning faoliyatiga oid ko‘proq tadgiqotlar olib
borishni talab etadi.

Yakuniy gism. O‘smirda shakllanishi kerak
bo‘lgan virtual olam vositalaridan foydalanish
kompetensiyalariga maqolaning yuqorisida
aytilgan fikrlarni umumlashtirib quyidagilarni aytib

ijtimoiy tarmogqlardan

o‘tish lozim: virtual olamdan qabul qilinayotgan
har ganday ma’lumotni tanqidiy fikrlash usuli
yordamida tahlil qilish; ma’lumotlarni tekshirish;
ma’lumot tarqatayotgan profil egasi shaxsiyati
haqida ko‘proq ma’lumot bilishga harakat
qilish; yolg‘on, firibgarlik bilan bog‘liq xabar
yuboruvchilar qo‘llaydigan taktikalarni bilish;
xabarlar ostiga izoh yozishda boshqalarning fikrini
hurmat qilish, tolerant munosabatda bo‘lish, barcha
odamlarni “ma’lum bir qolipda fikrlaydi” deb bir
aybni barcha odamlar yoki ularning millati, tili,
dini, jinsiga qarab diskriminatsiya qilishdan ehtiyot
bo‘lish; virtual olamdagi ishlatayotgan so‘zlarni
xuddi haqiqiy hayotda amal giladigan muomala
etikasiga rioya qilgan holda tanlab ishlatish; ijtimoiy
taqqoslashlardan uzoqroq turish; muammoli
ijtimoiy mediadan foydalanish sog‘lom onlayn

munosabatlarni ganday qurish; turli guruhlarning
manipulyativ xabarlaridan ehtiyot bo‘lish; virtual
olamga kirishdan oldin maqsadni aniqlab, uni
bajarishga aniq bir vaqtni belgilab olish hamda
vaqt tugagandan so‘ng darhol virtual olamni tark
etish; virtual olamdagi nizoli vaziyatlardan uzoqroq
turish, nizoli vaziyatlardan chiqishga harakat qilish;
virtual olamdagi barcha tanqidlarga ham jiddiy
munosabatda bo‘lmaslik; virtual olamning shaxs
rivojlanishiga yordam beradigan kontentlaridan
foydalanishga targ‘ib qilish zarur. Masalan,
onlayn darslar, videodarslar, masofaviy onlayn
kasblar bilan shug‘ullanish kabi. Yuqorida aytilgan
tavsiyalarni bajarish oson bo‘lmaydi lekin virtual
olam vositalaridan surunkali foydalanish oqibatida
undan keladigan zararlarning ogqibatlari bilan
kurashgandan ko‘ra ularning oldini olgan afzal.

